
, 1 Tésaronaika

Isu kwiyémpa'a iréwana Péro moodra-kwaai
alyayaan-iya'iyo. mirdumai-ima maisuweéna
maanaimbd  agaimdi  Tésdrdnaikaa-naoraa-
kwaasitopa'a agaimai matimakaiye. PoOro aséi-
kwasai kosimatimuwasa isésa draire sésa Isunka'a
arddpamai méraawe. mindimbd aanti-kwaasi
tadi-auvaivimba 17:1-9-vimba kwaydiye. Isun-aai
Poro ¢'on-o'on-daopa‘'a kosimdtimena Korinti-
naopa'a komdyonka'a Timoéti Tésardnaikaa-
naopaken-kwaasi tdai kosimatimena kwéaisaa-
un-aimba kosimdmuwana anonda-aimba agaimai
timdwasa matimakaawe.

1 kemd Po6ro maanaimba maanauvammba
agalmaraumpo isdaro. modrawai dwi'a Sairasiye

moolrawai awi'a Timotiye kesé mayaayanka'a
moodra-kwasai sénaumpo isdaro. Tésardnaikaa-
naopakewaima Adnttuna kwadsi isdaro. Adnutu
kentaasivowae tarumaimo Isdigo Isu Karaisitiye
tardimaimo mdaydawaima isdaro. Adnutu uwoi
kwétuwa'naa-ena paru kwéumatinkaintave'a
namunaa kwésune.

Tésdaronaikaavaken-kwaasi Adniintumpa’a
agevamdi mdydan-kwasai.

2 nadmunaamo sundarataamo unda
keindrawataveta imdydama éta Aanutumpa'a
aasiyaasi suwi kwésune. 3 [sun-aaiyave'a
araire sé'a kwenka'd agevamai mé'a pod'a
kwend mayaima kawe'a umdi kwémayaawe.

Adnutumba tirumba kwéametave'a pé'a kawe'-

mayaima asiramdi kwémayaawe. kentaasi
Is6igo Isu Kardisiti arai'a kuminiye sentavé'a
pé'a  asiramdi mé'a  kwéamu'maraawe.

mirdradn-umai maydantaveta imdaydama éta
Adnutu  kentddsivowampa'a suwi Kkwésune.
4 Aanitu arumbd kwétimena kwend kwadsi-
i'a  umatinkaraimba 4'a  tuwanaraumne,
5 ima Kkentddsi imayaavinkemba uwoi-kwasai
kosimétimewandanivo Adndtun-amanko keséya
mayowata Adnttuna asirayankwéra'a aséi-kwasai
kosimdatimeta aséi-kwasaiyaveta draire asiramai
sirdundaya mindséi-kwasai kosimatimewana'a
isaraawe. isoéwata séta Adnutuna kwadsiman-
owe  sirdumne. keindrawate  keséya
maéwandarata kwétuwa'naa-eta madayaawana'a
suwanaraawe. 6 Isdigomo tintenkwara kesadmo
owandantenkwara'a mira urdawe. miramé umba
umbai tiydmbanivo iIma ivatuwanae sumba
simatimakon-aimba méyatokaawe.  Adnutun-
amanko imayaama timuwa'a tirumba kawe'a
umai mé'a aséi-kwasai méyatokaawe. 7miraraan-
umai maydémba pdsa Adndtun-aaiyavesamo
araire kwésen-kwaasima Masétoniyaavakente
Akayaavakente mirdumai-naoken-kwaasima
kemba tuwdnésa kemd wuntemba miwima
urdawe. 8 Isdigona kwaasdi keindrawatopakemba
simatima'maesa kurdawe. 1ima Masétdniyaa-
kwaasigwara Akdyaa-kwaasigwarare su'mainivo
amdapar-ayampaken-kwaasigwara'a isaraawe.
Adnutun-aaiyave'a  araire  sé'a  kwenka'a
agevamai maydan-aimba amadapar-ayampaken-

kwaasi isaraawe. Aédnutunka'a agevamai
mdaydan-aimba d'a  isdamba pdéta Ima
Okwarata simatimenaumne. 9 kentépataamo

komaéwdandara'a kawe'é umadsinkarontavesawe
sésa kawer-aimba kwésewe. kwaanta-kwaasiti
aamba tuwésa Aanutunopa'a tirOntavesawe
sésa kawer-dimba kwésewe. ~Aanutu
asiraydnkwdrdwdi arair-Isoigo kwend mayaima
kwémayaantavaiye sésa kawer-dimba kwésewe.
10 6kwara'a kwiyompakemba Adnutu daninko
Isuma kuminiye sé'a kwéamu'maraantavesawe
sésa kawer-aimba kwésewe. Adnutu
Isumba pukaimpinkemba usasinankowana
sawi-imayaaomo tatokaimpinkemba
iyasinkenaya  kawepata  mosinkena  séna
Aanutu aaivimbad =~ maitinkdindara'a
iyatinkaundawai ima maitinkaniyemo sirdiwaimba

amu'maraantavesawe sésa kawer-aimba
kwésewe.

2

Tésdaronaikaava'a POro maydi mairdin-kwasai.
1 kentddsi kwadsiyono. keinarawate
komaéwandarata augwara'-mayaimo
mayadwandaya data suwanaraawe. 2 imo
kentépa'o kéwdanda-kanaavimba Viripai-naopa'a
komaéwanasaya suwanamai sinkamesaya
sawi'o ~ umdsinkon-aimba  d'a  isaraawe.
Aadnutu kwena asirayamba simakowana pona
ima sdd'a kowata Uuwoi poposaa umaiya
Tésaronaikaavata kentopata Adnutuna
aséi-kwasai  kosimatimakaumne. sawi'o

umadasinkéwaiya umbaiya siyombanivo ima
tuwdawandaya 3 Ima kampa'naampdr-
imdydavinkémba  simdtimeta  ima  aarai-
umodyan-imayaavinkémba simatimeta ima
kwaé'mai-aimpinkemba simatimewandayaanivo
4 Adnutu kentddydvéna séna kesi kwadsi
ontadvé'a aséi-kwasai kosimatima'mae'a kord
suwata simdsimakain-aimba kosimatima'maeta
kurdumne. Adnutu kwenisarena Kkesirunta
taaindnimba pota maydima kwémaeta séta
kwaasimo suwanésayaamo ésa évaka'a aamoi
fyasa évaka'a ima aamoi 6nddomba péna Adnttu
suwdanéna aamoi iniye-imayaama éta mayaima
kwémaeta > kentopa'a aséi-kwasai kosimatimeta
ima tirunkdamba koaira'mai-aimpinkemba
kosimétiméwéndaya Isaraawe. Ima simai
d'owana ndaindaantaveta suran-anda kwéeta
kosimatiméwandaya Adntutu suwdanaraiye. 6ima
simaimo keinarawakwara 6'on-kwaasigwara'a
kesawita andmba Onde-imayaama ov0O séta
kosimatimakaumne. keindrawate maéwandarata
fsu Karaisiti si'maron- kwaa51ya owandanivo ima
anon-kwaasi-ita umai méta 7 kwempatd umai
méta aaraigdmo kwend iydmpdimo kardkwiyin-
ita urdumne. & keindrawa'a kesiruntd timaketa
Adnutuna aséi-kwasai kosimatimeta sinkamiyata
puwtinavo-imayaa iya éwandaya Adntutuna &séi-
kwasai kosimatimakaumne.

kentaasi kwadsiyono. keindrawate
maéwandarataamo asirayam-bayaimé
mayaawanda tadka'a makaawe. Adnutuna

aséi-kwasaimo simatiméwandaya no'waamba
irarbmba endénka'a aavdyaara'a mayaiya

mairdumne. toomba ima UuUwoi simigwade
séwandaya todmba meéyan-umai Kkwéneta
mairaumne. 10 keindrawa'a Adnutunka'a

agevamdi mayaawaiye maéwandarata kawe'a
umai arupi umdi méta ima sdwi'a 6wandaya
maéwédna'a  suwénontemba  Adnutugwara'a
suwandraintaawe. 11112 tivoisaimo kenti
iydmpbéimo kdardkwiyonten-umai moo6ra-mora-
umai kesdama karakwireta méta paru umatinketa
Adnutun-aai kawer-aimba  kwésimatimeta
séta mirardamba iyantave'a Adnutu araaima
kwéréwana Aanutu aamoi iniye sirdumne.
Adnutu kwésimba pé'a kwemé kawéadipa'a
kwena sagan-ayamapa'a tdménaaowe. mirdmo
fyantave'a Adnutu ardaima kwaréwana kwemé
aamoi iniye.

13 maaran-ainkwara'a Adnitumpa'a aasiyaasi
suwi kwésune. Adndtun-aai simatiméwandarata
keindrawa'a sé'a kwadsi taaiman-iye ima sumba
Aédnutun-aaiman-iye sé'a tirumpimba asiramai
méyatokaawe. simatimakaunda-aimba drai'a
Adnttun-aaiman-iye. siméatimakaunda-aintave'a
araire kwésemba pona mindinkd kwétuwa'naa-
iye. mindayaveta iséta Adnutumpa'a aasiyaasi
suwi kwésune.

14 kentdasi kwadsiyono. Yutaa-ayampaken-
kwaasi Isdigona kwadsi Isu Karaisitiyemo
tardmaimo  mdydan-kwaasimo  urdantemba
keindrawa'a mird uraawe. Yutaa-ayampaken-
kwaasimo  miwivinkémba  Isu  Kardisitin-
aaiyavesa  araire  kwésempinkemba sawi'a

umatinkaraantemba  kenti _kwaasi ~kemba
sawi'a umatlnkaraawe 15 miYuatda-kwaasi

tikwd'ndma naadva'a Adnditun-aai simatimakowai
tinkanto'na  Umae kwéiyuwasa putasowasa

maimaé kwéiyesa matinkamae iydwasa miwi
tisaavutantamba ésa ivé'a mdaydawai Isdigo
fsumba inkdmiwana puwuwasa kentddma
sdwi'a umadsinkesa kwakdawe. mird untdvéna
Adntitu ima aamoi umaétinkaraiye.  miwiméa
amapa-kwaasiti namuro-kwadsirddmban-
owe. 16 Aanitu sawi-ampakemba kawer-
dmpd'd métinkanintaveta ¢'onkaa-kwaasiyaveta
Adnutun-aai simatima'maeta kwégundaya Yutaa-
kwaasi aamba dusinkesaya amapa-kwaasiti
namuro-kwdadsirdamba kwéowe. tikwd'nati
sawi-mayaigwara'a ivé'o maydan-kwaasi maimaé
kwéiyowana ivé'a Adnitu dwad'a kwétiyiye.

Poro 0kwara'a kotuwdnanae sirdin-kwasai.

17 kentddsi kwadsiyono.  kembd tiyuwéta
maankd'a sdwiyanka'a taméta keindrawataveta
imayaama avaaraumai kwéeta kembo
kotuwénanaunda -antaveta kwéavakaa-eta

8 okwara'a kotuwananae séta kemda Poro sé'a
okwara a kotuwananae sima-sima'a kwéunana
Saataanigo aamba ausinkaraiye. 19 naaémba
[séigo Isuma kuminimba auranka'a kométa
ndintaveta amu'maranaundayawa'i. ndintaveta
aamoiya Onaundayawa'iyo. keindrawataveta
imdyda éta aamoiya ona'a 20 kentad suwi'a mosa
maraiyana sirunkoya aamoi iniye.

1 Kkentavékai avaaraumai imayaama

kwéekaimanivo maankakai maékai keinarawa'a

0'opa'a maydantavekai Aténesi-naopa'a
keirdai maékai 2 Timotimba ai'mardaawdyana
kentépa'a kuraiye. Timoti kentaasi kawe-

kwéaasi pona kwesé keséya Adnutuna mayaiya
kwémayaunanaya pona fsu Kardisitina
aséi-kwasai simatima'maena kwégwiye.
kotirdvayaina'a Adnutunka'a agevamadi asiramai
meigwde sé'a TimOtimba ai'maradawanana
kuraiye. 3 Adnutun-aai imo isddwai sawi'a
umatinkaiya'a  Adndtumba  adwdavo sé'a
Timétimba ai'marddwanana kuraiye. Adnutu séna
kesdadimo Imo isdawai sawi'a umatinkanaaowe
sirdimba posa kentdd sdawi'a kwéumasinkaamba

a'a isaraawe. 4 keindrawate maéwdandarata
séta sawi'a umdsinkanaaowemo sirdundaya

ivé'a magwévaarisa'a kwéawanaawe. > kema
imdydama é'a Saatddnigo séna Adnutumba
auwésa kesddi isdigwae sirdintave'a mira
urdawe. Aanudtunka'a agevamai madyaao sé'a
kentddi isdnde sé'a TimoOtimba ai'marddwanana
kentépa'a kuraiye. kentépa'a mayaima
komaydawdnda augwara'-mayaima mairdunda
ivé'a mimbayaigon-auma ima kwaivo sé'a
Timétimba ai'maraawanana kurdiye.

6 Timoti kentdpa'a koména koyauweréna
kesopa'a téna keinarawatavena séna
Adntitumpa'a tirumba kwétimesa kwenka'a
agevamdi asiramai mdyaawe séna dséi-kwasai
tasimasimakaiye. keindrawa'o kentdvé'o
sé'o kawer-aimba kwésiyemo senkwdra'a
tasimasimakaiye. kesdamo sétaamo keindrawa'a

kotuwananaemo suna'o kentaayavé'o
tatuwananaemo senkwdrd'a tasimdsimakaiye.
7 Adnutun-aai kwésimatimundarakemba

évakarawai sawita umdsinkaanka'a Aanutun-
aaiyavesa daraire sésa kwenkd'd agevamai

asiramai maydaan-aimba tasimasimakaimba pona
sirdvayai-aimba tasimasimakaiye. 8 Isdigompa'a
tardmaimo asiramdimo madydan-aimba iséta
péta kawetd umai mdyaumne. 9 Adnttunka'a
asiramdi maydawata poéta  Adnutunopata
kentdasirunko kawe'd kwéisata Adnutumpata
suwi kwésune. 10 keindrawatopa'o kénaunda-

amba Adnutu kwi'maranintaveta eéndinka'a
aavayaara'a Adnutumpata asiramdi aisaa
umae kwéiyune. Adnutun-aaiyave'a araire sé'a
kwenka'a agevamai mdaydambanivo moodrava'a

7

kwéyuwaantaveta  kotuwa'naa  Onde  séta
Adnutumpa'a asiramaiya kwésune.

11 namunaa kwésundaya posarai  Adnutu
kentadasivoe Isu kentddsi Isdigoe umai kentépa'o
koénaunda-amba kwisinkdyddoiye. 12 namunaa
kwésundaya poéna  kesiruntd  4vaaraumai
timakaundanten-umai Isdigoma imdyéa timina'a
moodra-mora-umai isdmai kentirumba kwétime'a
amapa-kwaasivimba  kentirumba kwétime'a
ménaaowe. 13 mira iyana Adnutu kentirunkdémba
asiramatinkaina'a fsu kentaasi Isdigomo kwena
kwadsiyemo kumindara'a Adnutu kentaasivowa
auranka'a kawe'd umdi maiyana sawi-aimba
kempimbda ima kwénintaveta ndmunaa kwésune.

4

mirdyadmo kwéunanayaamo  Adnititumo
aamoiyaamo kwéumasinkain-kwasai.

1 kentdasi kwadsiyono. modra-ainkwara'a
isdaro. Isoigo Isuwe tarumaimo mayaundayaveta
kwakwiyeta asiramai simatimeta séta Adntitumbo
arddimo taiwdind d&dimba agardatinkaundaya
kwa'maé kwégwiyana Aanutu  tuwdanéna
aamoi umatinkaniye. mindinkéna adimba a'a
kwégwaraavo mirdumai kwa'maé'a kord. 2 {séigo
Isu simasimakain-amaagnta simatimewanda &'a
isé'a kwégwaraawe. 3 Adntitu maaramo iiydvéna
kwéankaiye. keindrawa'a Adnutumpa'a té'a
kwendéi taaurdaro. aarai-umoOyané inaamaru-
umodydné asérdaro. 4 kwaaimd é'a aaraimo
mayanddomba arupi umai madydaro. mirdmé
6nddomba Adnitu mirdmé iiydvéna kwéankaiye.
5 Adnutumpa'o imo tirdan-kwaasimo ontemba
ima mirdn-oro. poi-iyankomo kwaavan-inimbo
mardintemba Ima mirdn-oro. 6 Adnttuna
dmddmba mirdumai kwdydintavai aaraimé
mayanddomba Kkenti kwadsima ima sawi'a
umatinkdaro. ké'naamba simdi sdagamatimeta
séta mira-sawi-dmpa'é kwiyanamo éna Aédnutu
umbai-méydmbd timiniye. 7 Adnutumo kwena
kwadsi-i'o umadsinkdinta kawe'é  umadaimo
maiydvaiyd kweéumasinkaintaawe. ima
sawi'a umdi mai-ita kwéumasinkaintaawe.
8 mlndayavesa sunda-aimba isésa tinaaemba
umamiyawaima Ima kwadsiye su'mai tinaaemba

uméatimenaaomba pésa Aanutu kwenamambéa
kwétimiwainkwara'a tinaaemba umamenaaowe.

9 keindrawa'a Kkenti kwadsima Adnutun-
aaiyave'a  araire  kwésen-kwaasi  moora-
morawaivimbo  kentirumbd kwétimen aimba
Adnutu agardatinkaraimba pé'a &'a mira kwéovo

moora-morawaivimbo = Kkentirumb6 kwétimen-
aimba maankwdandaaivimba ima agayanaumne.

10 keindrawa'a MasétOniyaa-ayampaken-kwaasi
Adnutun-aaiyavesa daraire kwésen-kwaasivimba

a'a Kentirumba timakaawe. asiramél séta
moora-morawaivimba kentirumba tima'mae'a
iyéro kwesumpo 11 asiramdi imdyda kwée'a

paru umdi mé'a kentura'a karakwiye'a todmbo
mayanddontave'a mayaima mayaaro. mindimba
a'a simatimakaunda 12 mira é'a mayai mayaiya'a
Adntitumpa'o  imo tirdan-kwaasi tuwénésa
keindrawatavesa ~ kawe-kwaadsima = owéma
sénddowe. mird é'a mayai mayaiyana ima tadin-
tinkaniye.

Iséigoma kuminin-kwasai.

13 kent4dsi kwadsiyono. Adnutun-aaiyavesamo
arairemo sirdan-kwaasimo puwowasamo
utamakaan-kwaasi tddiyave'a tirunké sawi'an-
ivo séta darair-aimba simatiménda isdaro.
Adnutunka'o Imo agevamdimo mésamo Isu
kumindara'o pukdampinkembo usasinaiyavesamo

imo amu'maraan-kwaasi tirumba sawi'a
kwéivo keindrawa'a mird ovo séta senda-ainta

isdaro. 14 fsu pukaimpinkemba usasinkaintaveta
draire kwésumpo [sun-aaiyavesamo darairemo
sésamo pukdan-kwaasi Adnutu miwigwara

fsunkwara'o tirdnin-aintaveta d&raire kwésune.
15 simatiménda-aimba Isdigoma sirdin-
aimban-iye. Iséigomo kumindara'a twoimo
tlvamaimo madydan-kwaasi pukéwai aiva'a
ima usdyaaitanaaowe. 16 Adnutuna kway6-
kawaanaké kwiyompakewai aai sinana Adnutuna
uwirenko anénka'a aai sinana Isdigo andnka'a
kwésindavinkemba kwiydmpakemba kuminimba
fsu Karaisitin-aaiyavesamo drairemo sésamo
pukdan-kwaasi aiva'd usdsinaiyata 17 Isu
Kardisitin-aaiyaveta daraire sétaamo uwoimo
suvamaimo madaydandawaiya kusirdmbayainata
aindmpimbd aiva'é  irdawaise  uyorupéta
Isigomba uawénéta mirdumai aasiyaasi Isdigowe
mai'mai'a 6naundayaawe. 18 minddyave'a sima-
sima kwée'a tiravaimai méaéro.

S

Iséigo kuminintavetaamo to'mayaa 6naunda-
kwasai. ) ]

1 kentaasi kwadsiyono. Isdigo Isumo kuminin-
kanaama ima isare'a maankwandadivimba ima
agairdumne. 2 kema isaraamba no'wdamba
umoyan-kwadsimo anompintumaivimbo
tintenkdan-umai Isoigo Isumo éna mirdumai
kuminiye. 3 kwadsimo maardmé sésamo
ivé'a kawe-kdnddvimba adnoumai madayaumne
sénddombanivo avekadmbo éna sawi-kanaao téna
tasdwi'a umatinkaniye. aaraigona kanaamo
tisanamé imbd iydmpdi  kwémarankaiye.
mirdamé ontembda misawi-kdndddomo éna ima
asétinkainda  amdparawaivimba  tatoraniye.

4 kentadsi kwadasiyono.  umdyan-kwaasigdmo
kenti ndaindaambo tamaimairdina'o awané'o
é'a tdatave'a Onddombanivo Ima tunkaimpimba
maydamba poéna Iséigo Isumo kuminimba
ima tdatave'a Onddowe. > keindrawa'a sdma
kaiwai araa'maa’'a owata kesaagward'a ima
tunkaiwaindeiya umpo sama kaiwdindéiya une.
ima sdataveta 6naumne. 6 évakarawaimo omba
Isumo kuminin-imayaa imo ombda tavi'maimo
tuumé kwdaéntenkaamba kwéovo kesda iya
mirdya éta kdrdkwimaiya kawer-imayadya
umaiya ménaumne. 7 kwadsima no'wadmba
tuan-kwdaéwasa uwo'ad'-ndombo kwénaan-
kwaasi no'wddmba nésa uwo'ad'a oOnddovo
8 kesda sama kaiwai &rdd'maa'a péta ima
mirdradntd ondaya kawer-imayaa umaiya
ménaumne. mirdumai méta kweukadmbd
avérimaiyaamo madayaundantemba Adnutunka'a
agevamdi méta kwadsivimba siruntd kwétimeta
mayaumne. kweu'néimé suwawaa'o danaan-
kwimaimo  mayaundantemba  Isu  Karaisiti
kusirdnintaveta amu'maréta ménaundayaawe.
9 Aadnutu kwena kwadsi-ita umaéasinkaraimba
kentddsi sawi-mayairakemba Aanutu dawaa'a
simdsinkanintavena imanivo Iséigo Isu Karaisiti
kentadsi sawi-mayaigomo tatokaimpinkemba
iyasinkenaya kawepata mosinkanintavena
Aanitu kwend kwadsi-ita umasinkaraintaawe.
10 Isdigo Isu Karaisiti kentadvéndya isamai
pukdimba poéta kuminataamo éta uUwoimo
mayaunda-kwaasigwara pukdan-kwaasigwara'o
éta kweséya ménaumne. 11 minddyave'a moora-
mora-umai tiwa'naa e'a kawer-aimba sima-sima'a

iyamba pd'a asiramdi ménaaowe. a'a kwéomba
pd'a mird umae iydndaowe.

12 kentddsi kwadsiyono. modra-aimbo
asiramai simatiménda isdaro. keindrawapimba
mayaima maésa kawer-dimba simdtimesa
asiramdi arupi umdtinkanaaontavena Isdigo
miwi usdsintinkarain-kwaasi taai taagwiyavoro.
1Bkeindrawapimba miwi mayai kwémayaantave'a
pé'a miwi tdai mosd maré'a kentirumba
kwétime'a mdéro. Kkeindrawapinkemba modra-
morawai paru umai maéro.

14 kentddsi kwadsiyono. asiramai sundaya
kavéna-kwaasiyave'a asiramdi sé'a arupi

umatinkdaro. tddkavuravumo iyan-kwaasi
tirumba asiramatinkaaro. aamoisayan-
kwddsigwara'a tawa'naa oro. amapa-

kwaasinamba kwempa'da adnoumai maéro.

15 kembd sawi'o umatinkéwa'a anonda miwi
sawi'a umatinkdavo sé'a aamba auntinkaaro.
aasiyaasi mirdumai keindrawate umai 6'on-

kwaasigwara'a kawe'd umatinkaaro.
16 aasiyaasi tirunké aamoi ina'a mé'a
17 Adnutumpa'a ndmunaa simae iyé'a ima

agandaaro. 18 kentdpa'a 0'on-o'on-tantaa'a
kawe-tantda'a umbai-yantadkwara'a tinimba
Aanutumpa'a suwi sé'a maéro. mirama

6nddomba Adnutu mird 11yavena kweéankaiye.
fsu Kardisitiye tarumai mé'a Aanutumpaa
amapa-tantaatave'a siwi kwésemba Adnitu
mira iiyévéna kwéankaiye.

19 Aanutun-amankomba ima aamba atinanke'a
20 Adnttun-amankoma  simatimakain-aimba

kwésimatimiya'a mindimba ima tinaaemba
umaméro. 21 amdpa-tantaa'a taaintuwe'a kawe-
tdntdaka'a asiramdi méyatoraaro. 22 amdpa'a
0'on-o0'o-sawi-yantaatave'a aséraaro.

23 Aanutu paru kwéumatinkaiwaina
adimban-iye. kwema Kkeindrawa'a kwendéi
auranintaveta ndmunaa kwésune.  Aanutu

kenti imdydara'a tuwawaaka'a timanka'a
karakwiyina'a kawe'd umai ménaaomba Isdigo
fsu Kardisiti kumindara'a ima sawi-aimba
kempimbd kwénintaveta namunaa kwésune.
24 Adnutu araikona ddimba pona kwend kwadsi-
i'a umatinkaindayavena taadyaraiwai kwemo
sirdinteni'a mird umatinkaniye.

25 kentadsi kwaadsiyono. Adnttumpa'a
kentadyavé'a suwa'naa umai namunaa sero.
26 Adnutun-aaiyave'a araire kwésewai tiyddmba
timéro kwésune. 27 Isdigo simésimakaintave'a
asiramai simatime'a sé'a maankwanddaaivinkén-
kwasdi Adanutun-aaiyavesa draire Kkwésewai
amaparawai simatiméro.

28 {s6igo Isu Kaéraisiti aasiyaasi uwoi
kwétuwa'naa-intave'a namunaa kwésune.

kemda Poro siraunda mindimba kwéanasaiye.

